ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
	
	

	1. ՀՀ ֆինանսների նախարարություն
	                     07.05.2025

	
	                 01/9-1/10352-2025

	1. Առաջարկում ենք Վեդի համայնքի Նոր Ուղի բնակավայրի նախադպրոցական հաստատության /մանկապարտեզ/ կառուցման, Մարտունի համայնքի Վարդենիկ բնակավայրի Բանավան թաղամասի թիվ 1 մանկապարտեզի հիմնանորոգման, Երանոս բնակավայրի 3-րդ մսուր մանկապարտեզի հիմնանորոգման և ցանկապատի կառուցման, Դիլիջան համայնքի Դիլիջան բնակավայրի թիվ 5 մանկապարտեզ ՀՈԱԿ-ի շենքի հիմնանորոգման աշխատանքները հանել՝ հաշվի առնելով, որ այդ աշխատանքների գծով սուբվենցիայի տրամադրումը արդեն իսկ նախատեսվել է ՀՀ կառավարության 30.04.2025թ. N 522-Ն որոշմամբ:
1. Առաջարկում ենք ՀՀ Արարատի մարզի Արտաշատ համայնքի բնակավայրերի փողոցների նորոգման, ասֆալտապատման /Իսահակյան փողոցից դեպի Մռավյան և Իսահակյան փողոց, Արաքսավան, Դիմիտրով, Հովտաշեն/ աշխատանքները հանել՝ հաշվի առնելով նշված աշխատանքների մասով քրեական վարույթի իրականացման հանգամանքը:
1. Փամբակ համայնքի Փամբակ բնակավայրի հանդիսությունների սրահի կառուցման  աշխատանքների համար ՀՀ պետական բյուջեից տրամադրվող սուբվենցիայի չափաբաժինը ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 1 հավելվածով հաստատված կարգի (այսուհետ՝ Կարգ) համաձայն պետք է կազմի 45%` նախագծով առաջարկվող 100%-ի փոխարեն: Հետևաբար, առաջարկում ենք նախագծով նշված աշխատանքի համար նախատեսված 52,276.7 հազ. դրամի փոխարեն նախատեսել  23,524.5 հազ. դրամ:
1. Բյուրեղավան համայնքի Բյուրեղավան բնակավայրում ոռոգման համակարգի ներքին ցանցի վերանորոգման և կառուցման աշխատանքների ցանկում ներառված են համադրման աշխատանքներ, որոնք կապիտալ բնույթի են։ Հաշվի առնելով ՀՀ կառավարության 19.03.2015թ. N 596-Ն որոշման N 1 հավելվածով հաստատված կարգի 108-րդ կետի պահանջները, որի համաձայն նախագծային փաստաթղթերում փոփոխությունները կատարվում են նշված կարգով նախատեսված ընթացակարգերին համապատասխան, ավելացված ծավալների փոփոխության վերաբերյալ անհրաժեշտ է ներկայացնել փորձագիտական եզրակացություն:
1. «Իջևան համայնքի Իջևան, Ազատամուտ, Աչաջուր, Այգեհովիտ, Գետահովիտ և Գանձաքար բն․ ճանապարհների և բակերի հիմնանորոգում, ասֆալտապատում»,                                                  «Իջևան համայնքի Իջևան, Ծաղկավան, Բերքաբեր և Կիրանց բնակավայրերի ճանապարհների հիմնանորոգում և տուֆ քարով սալարկում», «Իջևան համայնքի Իջևան բնակավայրի և Այգեհովիտ բնակավայրի Կայան ավան թաղամասի ԲԲՇ-ների տանիքների կապիտալ վերանորոգում» ծրագրերի համար ՀՀ պետական բյուջեից տրամադրվող սուբվենցիայի չափաբաժինները դիտարկվել են Կարգի 24.3 կետի պահանջների համաձայն՝ որի արդյունքում ոչ սահմանամերձ բնակավայրի օբյեկտների ֆինանսական գնահատականի հաշվարկում կիրառվել է սահմանամերձ բնակավայրերի համար ՀՀ պետական բյուջեից տրամադրվող սուբվենցիայի չափաբաժինը/տոկոսը: Խնդրո առարկա դեպքում ՀՀ պետական բյուջեից տրամադրվող համաֆինանսավորման չափը կազմում է 158.5 մլն դրամ, իսկ նշված արտոնությունը չկիրառելու դեպքում ֆինանսական գնահատականը կնվազի 29.8 մլն դրամով՝ կազմելով 128.7 մլն դրամ:
Նկատի ունենալով, որ ընթացիկ և առաջիկա տարիներին ՀՀ պետական բյուջեի միջոցներից համաֆինանսավորվելու են համայնքների բազմաթիվ սուբվենցիոն ծրագրեր՝ առաջարկում ենք քննարկել Կարգի 24.3 կետով սահմանված ոչ սահմանամերձ, ոչ բարձր լեռնային բնակավայրերի ծրագրերի համար արտոնությունը չկիրառելու հնարավորության հարցը:







	  Ընդունվել է: Նախագծում կատարվել է փոփոխություն՝ նշված ծրագրերին հատկացվող գումարները հանվել են։ 










Ընդունվել է։ Նշված ծրագիրը նախագծից հանվել է։ 







Ընդունվել է։ Նախագծում կատարվել է համապատասխան ուղղում։








Նախագծում կատարվել է փոփոխություն՝ Բյուրեղավան բնակավայրում իրականացվող ոռոգման համակարգի ներքին ցանցի վերանորոգման և կառուցման աշխատանքների համար տրամադրվող գումարը հանվել է։






Ընդունվել է ի գիտություն։



